
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

AVTOMOBIL TRANSPORTI KORXONALARI 
UCHUN TARMOQ ISHCHI HISOB REJASINI 
SHAKLLANTIRISH VA ASOSIY VOSITALAR 
HISOBINI TAKOMILLASHTIRISHNING ILMIY-
USLUBIY ASOSLARI
Saitov Sirojiddin Abduvaliyevich
Toshkent davlat iqtisodiyot universiteti mustaqil izlanuvchisi

Annotatsiya. Maqolada avtomobil transporti korxonalari uchun tarmoq ishchi hisob rejasini ishlab chiqish va asosiy vosita-
lar hisobini takomillashtirishning ilmiy-uslubiy asoslari tadqiq etilgan. Muallif tomonidan 8 ta sintetik schyot va 156 ta analitik 
subschyotdan iborat ishchi hisob rejasi ishlab chiqilib, MHXS 8 “Segment hisobotlari” talablari bilan to‘liq mos keladi. Kilo-
metraj (ishlab chiqarish hajmiga bog‘liq) amortizatsiya usulining metodik asoslari hamda asosiy vositalarni qayta baholash 
modelining 5 bosqichli tartibi taklif etilgan. Amaliy tavsiyalar BHXS 16 va BHXS 36 standartlari talablariga muvofiq ishlab 
chiqilib, 28 ta yirik korxonada empirik jihatdan tasdiqlangan.

Kalit so‘zlar: avtomobil transporti, ishchi hisob rejasi, amortizatsiya, kilometraj usuli, BHXS 16, BHXS 36, qayta baholash 
modeli, segment hisobotlari, analitik subschyot, tarmoq ixtisoslashtirilgan metodika.

Abstract. The article examines the scientific and methodological foundations for developing an industry-specific working 
chart of accounts and improving the accounting of fixed assets for motor transport enterprises. The author has developed 
a working chart of accounts consisting of 8 synthetic accounts and 156 analytical subaccounts, which fully complies with 
the requirements of IFRS 8 “Operating Segments.” The methodological basis of the mileage-based depreciation method 
(dependent on production volume) and a five-stage procedure for the revaluation model of fixed assets are proposed. Prac-
tical recommendations have been developed in accordance with the requirements of IAS 16 and IAS 36 and have been 
empirically validated in 28 large enterprises.

Keywords: motor transport, working chart of accounts, depreciation, mileage method, IAS 16, IAS 36, revaluation model, 
segment reporting, analytical subaccount, industry-specific methodology.

Аннотация. В статье исследованы научно-методические основы разработки отраслевого рабочего плана 
счетов и совершенствования учета основных средств для предприятий автомобильного транспорта. Автором 
разработан рабочий план счетов, включающий 8 синтетических счетов и 156 аналитических субсчетов, полностью 
соответствующий требованиям МСФО (IFRS) 8 «Операционные сегменты». Предложены методические основы 
амортизации по километражу (в зависимости от объема производства), а также пятиэтапный порядок применения 
модели переоценки основных средств. Практические рекомендации разработаны в соответствии с требованиями 
МСФО (IAS) 16 и МСФО (IAS) 36 и эмпирически апробированы на 28 крупных предприятиях.

Ключевые слова: автомобильный транспорт, рабочий план счетов, амортизация, метод километража, МСФО (IAS) 
16, МСФО (IAS) 36, модель переоценки, сегментная отчетность, аналитический субсчет, отраслевая методика.

K I R I S H
O‘zbekiston Respublikasining xalqaro iqtisodiy aloqalarga integratsiyasining ortib borishi xalqaro 

standartlarga mos hisob yuritishni taqozo etadi. Ikkinchidan, “O‘zbekiston–2030” strategiyasida avtomobil 
transporti sohasini rivojlantirish ustuvor vazifa sifatida belgilangan. Uchinchidan, investorlar ishonchini 
mustahkamlash uchun moliyaviy hisobotlarning xalqaro standartlarga to‘liq mosligi muhim ahamiyat kasb 
etadi. To‘rtinchidan, amaldagi tarmoq amaliyotida (86%) to‘g‘ri chiziqli amortizatsiya usuli keng qo‘llanilmoqda, 
bu esa ayrim holatlarda xalqaro standartlar talablariga to‘liq mos kelmasligi mumkin. Beshinchidan, xalqaro 
buxgalteriya hisobi tamoyillarini joriy etish natijasida korxonalarning xalqaro iqtisodiy aloqalarda ishtirok etish 
imkoniyatlari yanada kengayadi.

O‘zbekiston Respublikasi Prezidentining 2026-yil 16-fevraldagi “Mamlakat taraqqiyotining 2030-yilgacha 

moʻljallangan ustuvor yoʻnalishlari doirasida islohotlarni izchil davom ettirish va yangi bosqichga olib chiqishning 
qoʻshimcha chora-tadbirlari toʻgʻrisida”gi PF-21-sonli Farmoni1ga muvofiq, “O‘zbekiston–2030” strategiyasi 
doirasida avtomobil transporti tarmog‘ini xalqaro standartlar asosida rivojlantirish ustuvor yo‘nalish sifatida 
belgilangan. Shu munosabat bilan tarmoq korxonalarining hisob tizimini xalqaro ilg‘or amaliyotlarga mos tarzda 
takomillashtirish muhim ilmiy-amaliy ahamiyat kasb etadi.

M A V Z U G A  O I D  A D A B I Y O T L A R  S H A R H I
Taniqli olimlar Carl S. Warren, James M. Reeve, Jonathan E. Duchac o‘z asarlarida asosiy vositalar haqida 

quyidagi fikrni bildirganlar: “Asosiy vositalar — kompaniyaning uzoq muddatli mol-mulki bo‘lib, mahsulot ishlab 
chiqarish, ishlarni bajarish yoki xizmatlar ko‘rsatish maqsadida foydalaniladigan moddiy aktivlardir”[1]. 

Okuneva I.I. o‘zining dissertatsiya ishida asosiy vositalarga quyidagicha ta’rif bergan: “Asosiy vositalar — 
bu tashkilotning ishlab chiqarish salohiyatining muhim tarkibiy qismidir. Tashkilotning iqtisodiy faoliyati natijalari 
ko‘p jihatdan mulkni samarali boshqarishga bog‘liq. Asosiy vositalar boshqaruv obyekti sifatida o‘zining texnik 
xususiyatlariga ko‘ra xilma-xil bo‘lib, ularni to‘liq hisobga olish uchun faqat turlari bo‘yicha tasniflash yetarli 
emas. Milliy buxgalteriya hisobi standartlari hamda soliqqa tortish talablari inobatga olingan holda, asosiy 
vositalarni bir qator belgilarga ko‘ra tasniflash maqsadga muvofiqdir”[2].

Q.A. Shakarov tomonidan asosiy vositalar hisobi masalalari bo‘yicha tadqiqotlar olib borilgan bo‘lib, unda 
asosiy vositalarni xususiylashtirish, ularning harakatini xalqaro standartlar asosida tashkil etish, shuningdek, 
ulardan samarali foydalanishni ta’minlash va uzluksiz nazorat qilish bo‘yicha amaliy taklif va tavsiyalar ishlab 
chiqilgan [3].

Q.X. Xotamov ham asosiy vositalar hisobi bo‘yicha ilmiy izlanishlar olib borib, o‘z dissertatsiyasida 
asosiy vositalardan foydalanish samaradorligini oshirish maqsadida ularni takomillashtirilgan guruhlashni 
ishlab chiqish, audit natijalarining ishonchliligi va sifatini oshirish, shuningdek, moliyaviy holatni tahlil qilishda 
zamonaviy tahliliy usullar va ko‘rsatkichlardan foydalanish metodikasini rivojlantirish masalalarini tadqiq etgan 
[4].

G.M. Raximova o‘z tadqiqotida o‘rnatilmagan asosiy vositalar bilan bog‘liq zararlarni hisobda aks ettirish, 
shuningdek, ma’lum muddat davomida foydalanishga topshirilmagan asosiy vositalar bo‘yicha yuzaga 
keladigan yo‘qotishlarni iqtisodiy jihatdan asoslash va hisobga olish masalalarini o‘rgangan [5].

N.P. Isxakova esa raqamli transformatsiya sharoitida axborot tizimlarida asosiy vositalar hisobini 
takomillashtirishga e’tibor qaratib, “1C: Korxona” dasturida tegishli o‘zgartirishlar kiritish bo‘yicha amaliy taklif 
va tavsiyalar ishlab chiqqan [6].

T A D Q I Q O T  M E T O D O L O G I YA S I
Tadqiqot ilmiy-nazariy tahlil, qiyosiy tahlil, modellashtirish, tizimli yondashuv va empirik validatsiya usullari 

asosida olib borilgan. Ishchi hisob rejasini ishlab chiqish jarayonida xalqaro hisob rejalari — AICPA, Royal 
Dutch Bank Chart of Accounts, SAP Standard Chart hamda milliy hisob rejasi — O‘zbekiston Respublikasi 
Moliya vazirligining 54-son buyrug‘i qiyosiy tahlil qilingan.

Asosiy vositalar hisobi bo‘yicha BHXS 16 va BHXS 36 standartlarining rasmiy matnlari hamda ularning 
amaliyotdagi qo‘llanilish jihatlari MHXS Foundation, 2024 ma’lumotlari asosida tahlil etilgan.

T A H L I L  V A  N A T I J A L A R
Avtomobil transporti korxonalari uchun muallif tomonidan ishlab chiqilgan tarmoq ishchi hisob rejasi 8 

ta sintetik schyot va 156 ta analitik subschyotdan iborat bo‘lib, MHXS 8 standarti talablariga muvofiq faoliyat 
segmentlari — yuk tashish, yo‘lovchi tashish va ko‘makchi xizmatlar kesimida shakllantirilgan. Bu esa 
tarmoqning o‘ziga xos xususiyatlarini to‘liq aks ettirish imkonini beradi (1-jadval).

1-jadval
Avtomobil transporti uchun tarmoq ishchi hisob rejasining tuzilmasi2

Sintetik schyot Analitik daraja Nazorat obyekti
0110 – Asosiy vositalar 24 ta subschyot GVW klasslari va faoliyat turi bo‘yicha

1030 – Yoqilg‘i va moylash materiallari 18 ta subschyot Yoqilg‘i turi, saqlash (qo‘yish) joyi va mas’ul shaxs 
bo‘yicha

1	  https://www.lex.uz/uz/docs/-8050769
2	  Muallif ishlanmasi

1050 – Shina va akkumulyatorlar 12 ta subschyot Jihoz turi va eskirish davrlari bo‘yicha
2010 – Asosiy faoliyat xarajatlari 32 ta subschyot Segmentlar va xarajat toifalari bo‘yicha
4010 – Xaridorlar 16 ta subschyot Mijoz toifalari va shartnoma turlari bo‘yicha
6010 – Ta’minotchilar 14 ta subschyot Mahalliy/xalqaro hamda valyuta bo‘yicha

9010 – Sotish daromadlari 24 ta subschyot Segmentlar, shartnoma turlari va geografik hududlar 
bo‘yicha

9430 – Amortizatsiya xarajatlari 16 ta subschyot Asosiy vosita turi va faoliyat segmenti bo‘yicha

Ishchi hisob rejasining ushbu tuzilmasi MHXS 8 standartining 5-paragrafi talablariga mos bo‘lib, korxona 
ichidagi har bir segmentning daromadlari, xarajatlari va moliyaviy natijalarini alohida hisoblash imkonini beradi. 
Xususan, 9010 “Sotish daromadlari” schyotining 24 ta subschyoti quyidagi tuzilishga ega: 9010-10 Yuk tashish 
daromadlari; 9010-20 Yo‘lovchi tashish daromadlari; 9010-30 Ko‘makchi xizmatlar daromadlari va boshqalar. 
Xuddi shu tartibda 2010 “Asosiy faoliyat xarajatlari” schyoti ham segmentlar kesimida ajratilgan (Kieso va 
boshq., 2020).

Asosiy vositalar hisobini takomillashtirishda kilometraj (ishlab chiqarish hajmiga bog‘liq) amortizatsiya 
usulini qo‘llash maqsadga muvofiq hisoblanadi. Metodik jihatdan, dastlab transport vositasining umumiy 
ekspluatatsiya resursi (kmda) aniqlanadi, so‘ngra hisobot davrida haqiqiy bosib o‘tilgan kilometraj asosida mos 
amortizatsiya summasi hisoblanadi.

А = 80.000 × (200.000/1.000.000) = 16.000 
Masalan, KAMAZ-6520 (boshlang‘ich qiymati 80 000 AQSh dollari, ekspluatatsiya resursi 1 000 000 km) 

uchun birinchi yilda 200 000 km bosib o‘tilgan bo‘lsa, amortizatsiya summasi 16 000 AQSh dollarini tashkil 
etadi.

Kilometraj usulining asosiy afzalliklari quyidagilardan iborat:
amortizatsiya transport vositasining haqiqiy ekspluatatsiya ko‘rsatkichlariga bog‘liq holda hisoblanadi;
xarajatlarning davrlar bo‘yicha adolatli taqsimlanishi ta’minlanadi;
past faollik davrlarida amortizatsiya hajmi ham mos ravishda kamayadi;
har bir transport vositasining haqiqiy qadrsizlanishi aniq aks ettiriladi;
BHXS 16 ning 62-paragrafi talablariga to‘liq mos keladi;
xalqaro investorlar uchun shaffof va ishonchli hisob ma’lumotlari shakllantiriladi (Needles va boshq., 2021) 

(2-jadval).

2-jadval
Asosiy vositalarni qayta baholashning 5 bosqichli namunaviy modeli3

Bosqich Nomlanishi Mazmuni Muddat
1 Obyektlarni guruhlash Asosiy vositalarni turi, xizmat muddati va holatiga qarab guruhlash 1–2 hafta
2 Baholovchini tanlash Mustaqil litsenziyaga ega baholovchi tashkilotni tanlash (tender 

asosida)
2–3 hafta

3 Bozor qiymatini 
aniqlash

Har bir obyektning bozor qiymatini aniqlash — solishtirma, 
daromad yoki xarajat yondashuvlari asosida

4–6 hafta

4 Farqni aks ettirish 8510 “Qayta baholash fondi” schyotida yangi va eski qiymatlar 
o‘rtasidagi farqni aks ettirish

1 hafta

5 Deklaratsiya va 
oshkoralik

BHXS 16 talablariga muvofiq izohlarni moliyaviy hisobotda 
ochiqlash

2 hafta

Qayta baholash modelini har 3–5 yilda bir marotaba amalga oshirish tavsiya etiladi, bu esa avtomobil 
transporti korxonalarining aktivlari qiymatini bozor sharoitlariga mos holda aks ettirish imkonini beradi. BHXS 
16 ning 36-paragrafiga muvofiq, qayta baholash alohida aktivga emas, balki butun guruhga nisbatan o‘tkazilishi 
lozim. Shu bois tarmoqda turli klassdagi transport vositalari (yengil avtomobillar, yuk mashinalari, avtobuslar) 
bo‘yicha alohida guruhlar kesimida amalga oshirilishi maqsadga muvofiqdir.

Qadrsizlanish testi (BHXS 36) ham avtomobil transporti uchun muhim ahamiyatga ega. Kamida yiliga 
bir marta transport vositalarining qoplanadigan qiymati (recoverable amount) — ya’ni ularning sotish qiymati 
va foydalanish qiymatidan yuqorisi — aniqlanib, balans qiymati bilan taqqoslanadi. Agar balans qiymati 
qoplanadigan qiymatdan yuqori bo‘lsa, farq qadrsizlanish sifatida e’tirof etiladi. Empirik tahlil natijalariga ko‘ra, 
o‘rganilgan 28 ta korxonada BHXS 36 talablari to‘liq qo‘llanilmagan, bu esa tarmoqda metodik yondashuvlarni 

3	  36-сонли Моиявий ҳисобнинг халқаро стандартлари асосида ишлаб чиқилган

yanada rivojlantirish zarurligini ko‘rsatadi.
Zamonaviy raqamli transformatsiya sharoitida ishchi hisob rejasi ERP tizimlar (1C, SAP, Oracle) bilan to‘liq 

integratsiyalashgan bo‘lishi zarur. Muallif tomonidan taklif etilgan ishchi hisob rejasi “1C: Predpriyatiye 8.3” 
dasturida raqamli shaklda joriy etilib, “O‘zavtosanoat” AJda pilot loyiha sifatida sinovdan o‘tkazilgan. Natijalar 
hisob ma’lumotlarining shaffofligi va tezkorligini sezilarli darajada oshganini ko‘rsatdi.

Foydali xizmat muddati (ekspluatatsiya muddati)ni belgilashda xalqaro amaliyotga mos yondashuv 
muhimdir. BHXS 16 ning 51-paragrafiga ko‘ra, ushbu muddat kamida yiliga bir marotaba qayta ko‘rib chiqilishi 
lozim. Avtomobil transporti uchun tavsiya etiladigan muddatlar:

yuk mashinalari — 8–12 yil;
yo‘lovchi avtobuslari — 7–10 yil;
yengil avtomobillar — 5–7 yil;
maxsus texnika — 10–15 yil.
Qoldiq qiymatni har bir obyekt uchun dastlabki qiymatning 10–20 foizi miqdorida belgilash tavsiya etiladi, 

bu xalqaro amaliyotga mos keladi. Amaliyotda ba’zi hollarda 0% qoldiq qiymat qo‘llanilishi uchrab turadi, ammo 
takomillashtirilgan yondashuv ushbu ko‘rsatkichni yanada real baholash imkonini beradi (Kieso va boshq., 
2020).

Soliq hisobi va buxgalteriya hisobi o‘rtasidagi farqlarni tartibga solish ham muhim masalalardan biridir. 
Amaliyotda amortizatsiya, xarajatlarni tan olish va qayta baholash natijalari bo‘yicha farqlar yuzaga kelishi 
mumkin. Muallif tomonidan taklif etilgan ishchi hisob rejasida “2500 — Kechiktirilgan soliq aktivlari” va “7500 
— Kechiktirilgan soliq majburiyatlari” schyotlari ajratilgan bo‘lib, ular BHXS 12 “Foydadan soliq” standarti 
talablariga mos yondashuvni ta’minlaydi. Bu esa milliy va xalqaro standartlarni uyg‘unlashtirishga xizmat qiladi.

Hisob siyosati va ishchi hisob rejasining o‘zaro uyg‘unligi ham muhim ahamiyatga ega. Har yili hisob 
siyosatining MHXS standartlariga muvofiqligi baholanib, zarur o‘zgartirishlar ishchi hisob rejasiga kiritib 
borilishi lozim. Jumladan, yangi standartlar joriy etilganda (masalan, MHXS 17 “Insurance Contracts”, MHXS 
18 “Presentation” — 2027-yilga rejalashtirilgan), hisob rejasiga mos schyotlar qo‘shilishi maqsadga muvofiqdir. 
Ushbu jarayon tizimli va uzluksiz olib borilishi zarur.

Hisob rejasining institutsional joriy etilishi quyidagi tamoyillarga asoslanadi:
uch darajali tuzilma — subschyotlar uchun maksimal 3 daraja (masalan, 9010-10-01);
kodlash tizimi — birinchi raqam sintetik schyot guruhini, ikkinchi raqam subschyotni, uchinchi raqam 

analitik darajani ifodalaydi;
nomlash aniqligi — har bir subschyot nomi aniq, qisqa va yagona mazmunga ega bo‘lishi kerak;
izohlar — har bir subschyot uchun aks ettiriladigan operatsiyalarni tushuntiruvchi metodik yozuvlar mavjud 

bo‘lishi lozim;
hisobot shakllari bilan bog‘liqlik — har bir subschyotning qaysi hisobot shakliga ma’lumot berishi 

hujjatlashtirilishi kerak.
Hisob rejasini amaliyotga joriy etish uchun korxonada quyidagi tashkiliy chora-tadbirlarni amalga oshirish 

tavsiya etiladi:
bosh buxgalter rahbarligida ishchi guruh tashkil etish;
amaldagi hisob rejasini tahlil qilish va farqlarni aniqlash;
yangi ishchi hisob rejasini hisob siyosatiga kiritish;
xodimlar uchun 2–3 kunlik o‘quv mashg‘ulotlarini tashkil etish;
ERP tizimida yangi schyotlarni shakllantirish;
o‘tish davrida (taxminan 1 chorak) ikki tizimni parallel yuritish;
yakuniy o‘tish va eski tizimni bosqichma-bosqich yakunlash.
Mazkur jarayon odatda 4–6 oy davom etadi.
Xalqaro amaliyotdagi farqlarni ham inobatga olish zarur. AQShda US GAAP, Yevropa Ittifoqida MHXS, 

Rossiyada RSBU, O‘zbekistonda esa milliy BHMS va MHXS parallel qo‘llaniladi. Muallif tomonidan taklif 
etilgan ishchi hisob rejasi ushbu sharoitlarni hisobga olgan holda ishlab chiqilgan bo‘lib, u ikkala tizimga 
ham moslashuvchanlikni ta’minlaydi. Bu esa transmilliy faoliyat yurituvchi korxonalar (masalan, “TRANSCO 
International Transport” AJ, “Uzbekistan Logistics Company”) uchun milliy va xalqaro hisobotlarni bir vaqtning 
o‘zida tayyorlash imkonini yaratadi.

X U L O S A  V A  T A K L I F L A R
Avtomobil transporti korxonalari uchun 8 ta sintetik schyot va 156 ta analitik subschyotdan iborat tarmoq 

ishchi hisob rejasi ishlab chiqildi. Ushbu reja MHXS 8 segment hisobotlari talablariga to‘liq mos bo‘lib, 
tarmoqning o‘ziga xos xususiyatlarini tizimli ravishda aks ettirish imkonini beradi.

Amortizatsiya bo‘yicha kilometraj (ishlab chiqarish hajmiga bog‘liq) usulining metodik asoslari ishlab 

chiqildi. Mazkur usul BHXS 16 ning 62-paragrafi talablariga muvofiq bo‘lib, transport vositalarining haqiqiy 
ekspluatatsiya intensivligini hisobga oladi hamda xarajatlarni davrlar bo‘yicha to‘g‘ri taqsimlashni ta’minlaydi.

Asosiy vositalarni qayta baholashning 5 bosqichli namunaviy modeli taklif etildi: obyektlarni guruhlash → 
baholovchini tanlash → bozor qiymatini aniqlash → farqni aks ettirish → oshkoralik. Ushbu model BHXS 16 
ning 31–34-paragraflari talablariga mos kelib, hisob ma’lumotlarining ishonchliligini va ochiqligini oshirishga 
xizmat qiladi.

Taklif etilayotgan tarmoq ishchi hisob rejasi hamda asosiy vositalar hisobini takomillashtirishga qaratilgan 
kompleks yondashuv O‘zbekiston avtomobil transporti korxonalarini xalqaro standartlarga mos darajada 
rivojlantirish uchun zarur metodik asos bo‘lib xizmat qiladi va “O‘zbekiston–2030” strategiyasining ustuvor 
maqsadlariga samarali hissa qo‘shadi.

Kon suvining zichligi 1015–1025 kg/m³ oralig‘ida bo‘lib, uning tarkibida turli ifloslantiruvchi modda va 
aralashmalar mavjud. Suvning yuqori zichligi nasosning xizmat muddatiga, uning unumdorligiga va 1 m³ 
kon suvini chiqarish uchun zarur bo‘lgan elektr energiyasi sarfiga salbiy ta’sir ko‘rsatadi. 1-rasmda kon suvi 
zichligining oshishi bilan nasosning kapital ta’mirgacha ishlash muddati qanday o‘zgarishi ko‘rsatilgan. Bu 
grafikni tuzishda, turli zichlikdagi suv bilan ishlayotgan ЦНС(К) 300-120 rusumli nasos qurilmasining konning 
har xil sharoitlarida ishlash natijalari asos qilib olingan.

1-Rasm. Nasosning kapital ta’mirlashgacha bo‘lgan ishlash resursining (R) shaxta suvi zichligiga (ρш.в) bog‘liqligi.

Yuqoridagi grafikdan ko‘rinib turibdiki, nasosning ishlash resursi (R) shaxta suvi zichligi (ρш.в) oshishi 
bilan sezilarli darajada kamayadi. Nasos resursining kamayishi ishchi g‘ildiraklar, korpuslar, yo‘naltiruvchi 
apparatlarning erta eskirishidan, g‘ildiraklarning yuvish joylaridagi va bosqichlar orasidagi bo‘shliqlarning 
oshishidan kelib chiqadi.

Shuningdek, shaxta suvi zichligining oshishi elektr energiyasi sarfini oshiradi va nasosning ishlab 
chiqarish quvvatini kamaytiradi, natijada nasos o‘rnatishining samaradorligi (FIK) pasayadi, FIK ning shaxta 
suvi zichligiga bo‘lgan o‘zgarishi 2-rasmda ko‘rsatilgan.

2-Rasm. Nasosning samaradorlik koeffitsienti (η) ning shaxta suv zichligiga (ρш.в) bog‘liqligi.

Yer osti konlaridagi suvni chiqarish tizimlarining samaradorligini oshirish maqsadida, biz suvlardan yuvilgan 
shaxta suvini avval tozalab, quyilgan shlamni suzib olish joylaridan chiqarib, yuqori bosimli ejektor nasoslari 
yordamida yer yuzasiga yoki oraliq gorizontlarga chiqarishni taklif etamiz. Bu jarayon nasoslarning ishlash 
qismiga to‘g‘ridan-to‘g‘ri bog‘lanmasdan, nasos tizimining quvurlari orqali amalga oshiriladi. Ejektor nasosidan 
foydalanilgan holda shaxta suvlarini chiqarish sxemasi 3-rasmda keltirilgan.

1- Suv yig‘uvchi, 2-filtr-klapan, 3 - uch boshli suv chiqarish uskunasi, 4 - qaytargich klapan, 5,10 - 
yopishqoq, bosim truboprovodi, 7 - shlamli cho‘kindi, 8 - ejektor nasos, 9 - ejektor, 11 - ejektor truboprovodi.
3-Rasm. Ejektor nasosi yordamida shaxta suvini chiqarish sxemasi.

Ejektor nasosining parametrlarini bir-biriga bog‘lash uchun, shlam aralashmalarini ishchi nasoslarning 
bosimli truboprovodlari orqali kunlik yuzaga yoki yuqoriroq gorizontlarga (ko‘p bosqichli suv chiqarish holatida) 
yetkazish zarur. Bu, avvalo, gidroelevatorning umumiy quvvatini asoslashni talab qiladi, chunki u, ma’lumki, 
nasosning chiqarish quvvati Qc ni tashkil qiladi, bu esa kamerasiga qarab ejektor nasosining suyuqlik oqimini 
amalga oshiradi va shlamli aralashmalarni qabul qiladi, suyuqliklar odatda suv yig‘uvchi Q dan kelib chiqadi.

Ishchi nasoslar asosiy suv chiqarish tizimlarining nominal quvvati Qн ga muvofiq bosim truboprovodlarini 
hisoblash qilinsa, albatta, ejektor nasosining umumiy quvvati ham shu qiymatga teng yoki unga mos bo‘lishi 
kerak. Bizning vaziyatimizda, gidroelevatorning umumiy quvvatini quyidagicha qabul qilamiz:

, m3/s,                   (1)
Q - suv yig‘uvchidan (suv yig‘uvchidan) gidroelevatorning qabul qilish kamerasi orqali kelayotgan suyuqlik 

miqdori, m3/s.
Quyidagi taxminlar kiritiladi:
suyuqliklarning zichligi Q va Qc bir xil deb qabul qilinadi;
aralashmalarni qabul qilish kamerasi silindrik shaklda deb qabul qilinadi;
kameraning devorlari bilan suyuqlik o‘rtasidagi ishqalanish kuchlari hisobga olinmaydi.

4-Rasm. Ejektor nasosining gidravlik sxemasi.


